
Каникул вакытында һәм укудан буш вакытта 14 яшьтән 18 яшькә кадәрге балигъ булмаган гражданнарны эшкә урнаштыру турында

Югары Ослан муниципаль районы Башкарма комитеты җитәкчесе урынбасары И. П. Алееваның каникул вакытында һәм укудан буш вакытта 14 яшьтән 18 яшькә кадәрге балигъ булмаган гражданнарны эшкә урнаштыру турындагы мәгълүматын тыңлап,

Югары Ослан муниципаль районы Советы
Карар итте:
    1. Каникул вакытында һәм укудан буш вакытта 14 яшьтән 18 яшькә кадәрге балигъ булмаган гражданнарны эшкә урнаштыру турында мәгълүматны исәпкә алырга.
    2. Предприятие, оешма, учреждение җитәкчеләренә, милек формасына карамастан, 2023 елда 14 яшьтән 18 яшькә кадәрге балигъ булмаган гражданнар өчен вакытлыча эш урыннары оештырырга тәкъдим итәргә.
    3. Югары Ослан муниципаль районы Башкарма комитетына «Югары Ослан муниципаль районы халыкны эш белән тәэмин итү үзәге» ДКУ белән берлектә дәүләт кайгыртуына аеруча мохтаҗ яшүсмерләрне: ятим һәм ата-ана каравыннан мәхрүм ителгән балаларны, эшсез гражданнар гаиләләреннән, тулы булмаган, күп балалы һәм Югары Ослан муниципаль районының балигъ булмаганнар эшләре һәм аларның хокукларын яклау комиссиясендә исәптә торучы имин булмаган гаиләләр, шулай ук балигъ булмаганнар, тәрбия-хезмәт колонияләреннән азат ителгәннәр яки махсус уку-тәрбия учреждениеләрен тәмамлаган гражданнарны вакытлыча эш урыннарына җибәрергә.
     4. «Югары Ослан муниципаль районы халыкны эш белән тәэмин итү үзәге» ДКУ тәкъдим итәргә:
- 14 яшьтән 18 яшькә кадәрге балигъ булмаган гражданнарны укудан буш вакытта гаризалар нигезендә вакытлыча эшкә урнаштыруны оештырыру һәм үткәрү буенча уртак эшчәнлек турында эш бирүчеләр белән килешүләр төзергә;
- балигъ булмаган гражданнарны вакытлыча эшкә урнаштыруны оештыру буенча чараларга мәгълүмати ярдәм күрсәтергә.
     5. Әлеге карарның үтәлешен контрольдә тотуны Югары Ослан муниципаль районы Советының социаль-мәдәни мәсьәләләр һәм яшьләр эшләре буенча даими комиссиясенә йөкләргә.

